
«1992թ. հոկտեմբերի 9-ին ստորագրված ԱՊՀ անդամ երկրների գեոդեզիայի, քարտեզագրության, կադաստրի և Երկրի հեռավոր զոնդավորման բնագավառում համագործակցության համաձայնագրում փոփոխություններ կատարելու մասին» փաստաթղթի ստորագրման նպատակահարմարության վերաբերյալ

ԱՊՀ անդամ երկրների գեոդեզիայի, քարտեզագրության, կադաստրի և Երկրի հեռավոր զոնդավորման բնագավառում համագործակցության համաձայնագիրը (այսուհետ` Համաձայնագիր) ստորագրվել է Ղրղզստանի Հանրապետության մայրաքաղաք Բիշքեկում 1992թ. հոկտեմբերի 9-ին: Վերջինս նպատակաուղղված էր ԱՊՀ անդամ երկրների գեոդեզիական և քարտեզագրական ծառայությունների միջև փոխշահավետ համագործակցության զարգացմանը:


Հաշվի առնելով այն հանգամանքը, որ վերջին քսան տարիների ընթացքում գեոդեզիայի, քարտեզագրության, կադաստրի և Երկրի հեռահառ զոնդավորման բնագավառներում տեղի են ունեցել բազմաթիվ փոփոխություններ և զարգացումներ`  ԱՊՀ անդամ երկրների գեոդեզիայի և քարտեզագրության լիազոր մարմինների կողմից բարձրացվեց Համաձայնագրում փոփոխություններ կատարելու հարցը:


Նոր շարադրությամբ Համաձայնագրի տեքստը քննարկվել է ՀՀ կառավարությանն առընթեր անշարժ գույքի կադաստրի պետական կոմիտեում և համաձայնեցվել է ՀՀ շահագրգիռ այլ մարմինների հետ: Փաստաթղթի վերաբերյալ հայկական կողմի բոլոր առաջարկները հաշվի են առնվել և տեղ են գտել նոր շարադրությամբ ներկայացված Համաձայնագրի նախագծի վերջնական տարբերակում: 


Ելնելով վերոգրյալից` գտնում ենք, որ նշված Համաձայնագրում փոփոխություններ կատարելը նպատակահարմար է և բխում է ժամանակի պահանջներից: 












